
Ilustracija (Foto: Kekyalyaynen/shutterstock.com) Na novoj dionici auto-puta A1, odnosno Koridora 5C,
između Doboj Juga i Medakova uvedena je naplata putarine, a vozači su dobili i zvaničan cjenovnik.
Naplata je uvedena nakon što je u postojeći sistem naplate naknade za korišćenje auto-puta A1 dodata
dionica Doboj Jug - Medakovo. Odluka je objavljena u "Službenim novinama Federacije BiH". Za putničke
automobile, koji pripadaju I kategoriji vozila, putarina za ovu dionicu iznosi 0,80 KM, dok će motociklisti,
odnosno vozila I-A kategorije, plaćati 0,40 KM. Za ostale kategorije vozila cijena se kreće od 1,60 do
3,20 KM, a isti iznosi primjenjuju se u oba smjera - Doboj Jug - Medakovo i Medakovo - Doboj Jug.
Dužina dionice između naplatnih mjesta iznosi 6,2 kilometra, dok je ukupna dužina novoizgrađene
poddionice oko sedam kilometara.  Na njoj  su izgrađeni  čeono naplatno mjesto Doboj  Jug i  bočno
naplatno mjesto Medakovo. Nova dionica puštena je u saobraćaj 24. avgusta ove godine, a njeno
korišćenje je do 2. septembra bilo besplatno za sve vozače, na osnovu odluke Vlade Federacije BiH o
privremenoj obustavi naplate. Izgradnja poddionice Doboj Jug - Medakovo predstavlja dio Koridora 5C i
omogućava bolje povezivanje područja Doboj Juga, Usore i  Tešnja sa mrežom auto-puteva u BiH.
Vrijednost radova iznosila je blizu 159 miliona evra bez PDV-a, a projekat je finansiran kreditnim
sredstvima Evropske banke za obnovu i  razvoj (EBRD) i  bespovratnim sredstvima Evropske unije.
Cjenovnik za dionicu Doboj Jug - Medakovo: I-A kategorija (motocikli): 0,40 KM I kategorija (putnički
automobili): 0,80 KM II kategorija: 1,60 KM III kategorija: 2,40 KM IV kategorija: 3,20 KM Cijene se
odnose na prolazak između naplatnih mjesta na ovoj poddionici, u oba smjera.

